
Ũmũnthĩ Kamene ena ũtanu mwingĩ mũno.

Ĩvĩnda ya kũthyũmũa nĩthelu.  Nĩ mũthenya wa 

mbee wa taamu ya sukulu.  Kamene nũkũsyoka 

sukulu.

Kamene nũkũlika kĩlasi kĩngĩ mwaka ũũ mweũ.  

Ena ũtanu nũndũ nũnũũthi kĩlasi kĩngĩ.  Makaũ nĩ 

mwana-a-iny’a wa Kamene.  Nũkũthi kĩlasi kĩngĩ 

onake. Onthe nĩ atanu mũno.

Kamene na Makaũ nĩmamina ũya liu woo wa kĩoko.  

Nĩmoosa mĩvuko yoo na nĩmaenda sukulu. Mwaitũ 

nĩwamaumaasya. Kamene na makaũ nĩmasemba 

sukulu.

Kamene na Makaũ nĩmathi sukulu. Maikwenda 

kũselewa.  Nzĩanĩ nĩmakomana na Mũtiso onake 

aendete sukulu.

4

Kikamba Level 3 Book 8.indd   4 11/4/2021   9:49:46 AM



Makaũ nĩwoonia Kamene kĩlasi kyake.  Kamene 

nĩwasemba aende kĩlasinĩ.  Nũkwenda ũkomana na 

mwalimũ wa kĩlasi kyake.

Kamene yu e kĩlasinĩ.

Mwalimũ: Wĩtawa ata? 

Kamene: Nĩtawa Kamene, naku mwalimũ wĩtawa ata?

Mwalimũ: Ĩsyĩtwa yakwa nĩ mwalimũ Ndanu.

Kamene: Nĩ mũvea mũno mwalimũ.

Mwalimũ: Wĩmũthokye mũno kĩlasinĩ kitũ.

Kamene:  Nĩ mũvea mũno mwalimũ. 

Nĩ ĩvĩnda ya valeti na syana syonthe syĩ valeti. 

Nĩmekwina mbathi na kũvoya.  Mwalimũ mũnene 

nake ĩndĩ nũkũthokya alimũ na amanyĩw’a onthe 

sukulu.

8

Kikamba Level 3 Book 8.indd   8 11/4/2021   9:49:58 AM



Kamene nĩwoona mwalimũ wake na amũatĩĩa.  

Mwalimũ Ndanu amwĩa mathi kĩlasinĩ.  Nĩmathi 

vamwe kĩlasinĩ.

Mwalimũ Ndanu:  Nĩtũũweta masyĩtwa maitũ kĩla 

ũmwe witũ.

Kamene: Ninyie wa mbee mwalimũ.

Mwau: Aiyee ninyie wa mbee mwalimũ.

Amanyĩw’a onthe ũmwe kwa ũmwe nĩmaweta 

masyĩtwa moo.

Kamene ena ũtanu kwĩthĩwa sukulu.

Ena ũtanu nũndũ wa kwĩthĩwa  kĩlasi kĩngĩ.

Ena ũtanu kwĩthĩwa na mwalimũ ũngĩ.

Nĩ ĩvinda ya ĩya wĩoo na syana niũsyoka mũsyĩ.  

Kamene na mwana-a-inya Makaũ mena ũtanu.

Nĩmeũthi kũtavya mwaitũ ũndũ wa mũthenya woo 

wa mbee wa taamu sukulu.

